
Efni:
Umsögn Lögreglustjórafélags íslands um frumvarp til laga um breytingu á lögum um réttindi og 
skyldur starfsmanna ríkisins, nr. 70/1996, með síðari breytingum.
Þingskjal 69 -  67. mál.

Ráðherra ákveður fjölda grunnflokka starfa, á hvaða forsendum sú grunnlaunaflokkun byggist og í 
hvaða grunnlaunaflokk einstöku starfi er skipað, forsendur fyrir frekari undirflokkun þeirra auk 
forsendna fyrir greiðslu viðbótarlauna, skv. 39. gr. a. laga nr. 70/1996 um réttindi og skyldur 
starfsmanna ríkisins, sbr. 8. gr. laga nr. 130/2016.

í umsögn Lögreglustjórafélags íslands um frumvarp til laga um kjararáð, þingskjal 1668 -  871. mál, var 
á það bent að félagið teldi varhugavert í réttarríki að fela ráðherra eða sérstakri starfseiningu í 
ráðuneyti að ákveða laun lögreglustjóra og ríkislögreglustjóra.

Lögreglustjórafélag íslands taldi þá og telur enn að óháður úrskurðaraðili eigi að ákveða laun og önnur 
launakjör framangreindra embættismanna.

í frumvarpi er lögð til breyting á framangreindu lagaákvæði sem varðar m.a. lífeyrisréttindi þeirra 
forstöðumanna sem nýta sér eftirmannsreglu í B-deild Lífeyrissjóðs starfsmanna ríkisins.

Lögreglustjórafélag íslands telur ástæðu til að vekja athygli á því að efni frumvarpsins kallar á sérstaka 
skoðun á samræmi við stjórnarskrá og alþjóðlegar skuldbindingar.

Samkvæmt frumvarpinu skal ráðherra hafa sérstakt samráð við Félagforstöðum anna ríkisstofnana um 
forsendur grunnmats starfa, annarra launa og viðbótarlauna og skal félaginu gefinn kostur á að fylgjast 
með og fjalla um álitamál sem upp kunna að koma fyrir hönd forstöðumanna.

Lögreglustjórafélag íslands bendir á að Félag forstöðumanna ríkisstofnana er ekki stéttarfélag og 
samkvæmt lögum þess geta þeir einir orðið félagsmenn sem fá laun sín ákvörðuð af kjararáði.

Alþingi hefur hins vegar sett í lög að við fram angreint félag skuli ráðherra hafa samráð þegar laun 
embættismanna annarra en þeirra sem heyra undir kjararáð eru ákveðin.

Samkvæmt 74. gr. stjórnarskrár lýðveldisins íslands eiga menn rétt á að stofna félög í sérhverjum 
löglegum tilgangi, þar með talin stjórnmálafélög og stéttarfélög án þess að sækja um leyfi til þess. Þá 
má engan skylda til aðildar að félagi nema það verði talið nauðsynlegt til að félag geti sinnt lögmæltu 
hlutverki vegna almannahagsmuna eða réttinda annarra.

Lögreglustjórafélag íslands annast fyrirsvar fyrir félagsmenn í kjaramálum.

Þá hafa félagsmenn sagt sig úr Félagi forstöðumanna ríkisstofnana og hefur yfirlýsing um úrsagnir verið 
móttekin af formanni þess félags og viðkomandi ráðherrum og ráðuneytisstjórum tilkynnt um 
úrsagnir.

Þeir sem sagt hafa sig úr Félagi forstöðumanna ríkisstofnana eru:

Haraldur Johannessen, ríkislögreglustjóri, Sigríður Björk Guðjónsdóttir, lögreglustjórinn á 
höfuðborgarsvæðinu, Ólafur Helgi Kjartansson, lögreglustjórinn á Suðurnesjum, Halla Bergþóra 
Björnsdóttir, lögreglustjórinn á Norðurlandi eystra, Kjartan Þorkelsson, lögreglustjórinn á Suðurlandi, 
Úlfar Lúðvíksson, lögreglustjórinn á Vesturlandi, Inger L. Jónsdóttir, lögreglustjórinn á Austurlandi, Karl 
Ingi Vilbergsson, lögreglustjórinn á Vestfjörðum, Páley Borgþórsdóttir, lögreglustjórinn í 
Vestmannaeyjum, Gunnar Örn Jónsson, lögreglustjórinn á Norðurlandi vestra, Snorri Olsen, tollstjóri, 
Georg Kr. Lárusson, forstjóri Landhelgisgæslu íslands og Kristín Völundardóttir, forstjóri 
Útlendingastofnunar.

Þann 8. desember 2017 kom út skýrsla GRECO (Group of States against Corruption), samtaka ríkja 
innan Evrópuráðsins gegn spillingu, þar sem fjallað er um stöðuna á íslandi.

Það er ekki að ástæðulausu sem Lögreglustjórafélag íslands hefur bent á nauðsyn þess að sérstakur 
óháður úrskurðaraðili ákveði laun lögreglustjóra þegar haft er í huga að lögreglustjórar fara með lang 
flest ákærumál hér á landi.

í skýrslu GRECO er sérstaklega vikið að stöðu lögreglustjóra sem ákærenda hér á landi.

„Corruption prevention in respect of prosecutors 

Recommendation vii.

36. GRECO recommended that measures be taken to ensure security of tenure for all prosecutors.

37. GRECO recalls that this recommendation was considered partly implemented. GRECO welcomed 
the provision of permanent contracts for the profiles of District Public Prosecutor and Deputy District 
Public Prosecutor. Having said that, GRECO reiterated its view as to the necessity of ensuring security 
of tenure for all categories of prosecutors.

38. The authorities of lceland reiterate that four of the highest ranking prosecutors in lceland are 
appointed for an indefinite period of time. A Special Committee on Procedural Law, under the aegis 
of the Ministry of Justice, has been reviewing the general rules on appointment of prosecutors to fulfil 
this particular recommendation; the process is on-going. The authorities further add that, as such, 
there is no objection to implementing this recommendation. However, since police commissioners 
can also act as prosecutors in certain cases in lceland, an assessment is being carried out as to which 
categories would actually be provided with indefinite term contracts.

39. GRECO notes the on-going work in this area. Security of tenure of prosecutors is a recognised 
international standard, as has been repeatedly stressed by GRECO throughout its Fourth Evaluation 
Round. Its main obiective is to preserve impartialitv of prosecution, since it is considered that 
appointments for limited periods with the possibilitv of reappointment bear the risk that the 
prosecutor makes his/her decisions not on the basis of the law but with the idea of securing 
reappointment. GRECO trusts that the authorities will make their outmost to find a suitable wav to 
address this shortcoming.

40. GRECO concludes that recommendation vii remains partly implemented."

GRECO hefur áhyggjur af stuttum skipunartíma lögreglustjóra og hvetur stjórnvöld til aðgerða.

Það er fyrir ríkisstjórn og alþingismenn að svara hvort launaákvörðunarvald ráðherra styrki 
lögreglustjóra, ríkislögreglustjóra, tollstjóra, forstjóra Landhelgisgæslunnar eða forstjóra Útlendinga- 
stofnunar í störfum sínum o gsé  til þess fallið að efla viðleitni stjórnvalda til að koma í veg fyrir spillingu.

Lögreglustjórafélagið hefur bent á að nauðsyn þess að óháður úrskurðaraðil ákveði laun lögreglustjóra. 
Sömu sjónarmið og rök eiga við um það að sjálfstæður úrskurðaraðili ákveði laun ríkislögreglustjóra, 
tollstjóra, forstjóra Landhelgisgæslunnar og forstjóra Útlendingastofnunar.

Umsögn Lögreglustjórafélagsins um frumvarp til laga um kjararáð virtist ekki hreyfa við þingmönnum.

Sú skylda hvílir á stjórnvöldum að gera viðhlítandi ráðstafanir til að tryggja að framangreindir 
embættismenn geti sinnt störfum sínum án óréttmætra afskipta stjórnvalda.

Erindi þetta er sent efnahags- og viðskiptanefnd Alþings til þóknanlegrar meðferðar.

Virðingarfyllst,

Úlfar Lúðvíksson, 
formaður Lögreglustjórafélags íslands

3


